
AMEA akademik Y.H.Məmmədəliyev adına Neft-Kimya Prosesləri İnstitutu 

 

Xülasə: Pedaqoji prosesdə idrak fəaliyyətinin məhsuldarlığı xüsusi əhəmiyyət 

kəsb edir. Müasir Azərbaycan məktəbinin qarşısında duran əsas vəzifə 

şagirdlərin yaradıcılıq qabiliyyətini inkişaf etdirmək, onlarda 

müstəqilliyin və biliklərini artırmaq tələbatının tərbiyə edilməsidir. 

Yaradıcı fəaliyyətin əsası tədris prosesində qoyulur və sonra şagird 

tərəfindən müstəqil surətdə inkişaf etdirilir. 

Açar sözlər: məsələ həlli, çalışma, dərketmə, fikirləşmə, idrak fəaliyyəti, 

produktiv fəaliyyət, yaradıcı düşünmə. 

 

Şagirdin yaradıcı düşünməsinin idarə edilməsi tədris prosesində həyata 

keçirilir. Bundan ötrü xarici və daxili şəraitin qarşılıqlı əlaqəsi təmin 

edilməlidir.Fikirləşmə prosesində xarici şərait dedikdə müəllimin izahatı və 

şagirdin tədris fəaliyyəti üçün əlverişli şəraitin yaradılması nəzərdə tutulur. 

Fikirləşmənin daxili şəraitini subyektin problemi həll etmək üçün nəzəri 

fəaliyyəti, onu dərk etməsi və fəaliyyətin ardıcıllığının müəyyən edilməsi təşkil 

edir. Bu prosesdə elementar biliklərdən istifadə edilir. Bunlıar dərketmənin daha 

yüksək səviyyədə reallaşması üçün fundament rolunu oynayır. 

Fikirləşmənin məhsuldar olması üçün izahatında müəllim hazır biliklərə 

üstünlük verməməli, şagirdin fikrinin prosesin gedişinə daxil olmasına 

çalışmalıdır. Bundan ötrü problemli suallara, məntiqi mühakimələrə üstünlük 

verilməli və şagirdin cavabını gözləməli, tələskənliyə yol verilməməlidir. 

Fikirləşmə qabiliyyətinin inkişaf etdirilməsi üçün vərdişlər və bacarıqlar 

formalaşdırılmalıdır. Çətinliyi artırılmış məsələlərin həllində bunlarsız 

müvəffəqiyyət qazanmaq olmur. Bunlara misal olaraq kimyəvi formulların tərtibi, 

reaksiya tənliklərinin düzəldilməsi, molyar kütlənin hesablanması və s.-ni 

göstərmək olar.  

Biliklərin mənimsənilməsi şagirdin psixi fəaliyyətinin inkişafı ilə paralel 

olmalıdır. Psixi fəaliyyət dedikdə burada fikirləşmənin qanunauyğunluqları 

nəzərdə tutulur. Fikirləşmənin inkişafı öyrənilən elmin dərinliklərinə doğru aparan 

yoldur. Prosesin mahiyyətini dərk etmək üçün şagird fikirləşməli olur. Onda 

həmin problemə aid olan biliklər yenidən təsəvvüründə canlanır, oxşarlıqlar və 

fərqli tərəflər müəyyən edilir.  Məsələlərdə çox vaxt şagirdin əvvəllər öyrəndikləri 

ilə ziddiyyət təşkil edən faktlar olur. Bunlar onun həllinə marağı artırır, 

mahiyyətin açılması üçün yeni əlaqə formaları üzərində düşünməli olur. Bəzi 

hallarda gözlənilmədən prosesin həllinə asan “açar” tapılır. Bunları yaşamadan 

produktiv fikirləşmə mümkün deyil. 

Şagird ətraf mühiti öyrəndikdə, səmərəli tədris fəaliyyətinə başladıqda 

birinci növbədə özünü öyrənir. Özünün imkanlarını dərk edəndən sonra təqdim 

olunan yaxud özünün istəyi ilə hər hansı tapşırığı yerinə yetirməyə başlayır. 

Bəzi hallarda onda keçmiş təcrübə, bilik ehtiyatı konkret məsələni həll 

etməyə kifayət etmir. Şagird bunu dərk etdikdən sonra müvafiq nəzəri materialı 

(dərsliyi yaxud əlavə vəsaitləri) yenidən öyrənir, prosesin həllinə aparan yolu 

müəyyən edir. Tədris prosesində şagirdi öyrənməzdən əvvəl öyrənməyə təqdim 

olunan bütün material analiz edilməlidir. Bundan sonra şagirdi öyrənmək 

lazımdır. Şagirdi öyrənmək nəyə lazımdır? Bunsuz tədrisdə müvəffəqiyyət əldə 

etmək olmur. Hər bir şagirdin fəaliyyətində güclü və zəif tərəfləri müəyyən 

etmədən onun səmərəli tədris fəaliyyətini təşkil etmək mümkün deyil. 

Məktəb fermentdir, şagirdin həyatı isə həmin fermentin təsir göstərdiyi 

mühitdir. Məsələ həlli kimyanın tədrisində xüsusi yer tutur. Məsələ həlli vasitəsilə 

şagird tədris materialını daha dərindən mənimsəyir, öyrənilənlər təkrar və 

müxtəlif formalarda tətbiq edilir.  

Şagirdlərdə məsələ həlli bacarığının formalaşması vacib və çətin prosesdir. 

Burada nəzəri biliklər yüksək səviyyədə tətbiq edilir və çox vaxt şagirdə məlum 

olmayan faktlar və proseslər arasındakı məntiqi əlaqə formaları tapılır. Nəticədə 

elmi biliklər möhkəmləndirilir və idrak fəaliyyəti inkişaf etdirilir.  

Kimya məsələlərin tipləri müxtəlifdir. Bunlar metodiki ədəbiyyatlarda 

müfəssəl surətdə şərh edilib. Bəzi hallarda tədris prosesində sual, çalışma və 

məsələ arasındakı fərqi nəzərə almırlar. Bunların hər birinin mahiyyətini müəllim 

bilməli və onlardan yaradıcılıqla istifadə etməlidir. 

Sual – şagirdin reproduktiv fəaliyyətini nəzərdə tutan tapşırıqdır. Burada 

qanunları, qaydaları, müəyyən anlayışları bu və ya digər nəzəri məsələləri izah 

etməyi tələb edən tapşırıqlar şagirdə şifahi yaxud yazılı surətdə təqdim edilir. 

Sualara cavab vermək üçün şagird əvvəllər öyrəndiklərini yada salır və müvafiq 

cavab verir. 

Çalışma – şagirdin bu və ya digər bacarığını formalaşdırmağa və 

təkmilləşdirməyə yönəldilən tapşırıqdır. 

Çalışmada reproduktiv və produktiv fəaliyyət nəzərdə tutula bilər. 

A qazının normal şəraitdə hidrogenə görə sıxlığı 10-a bərabərdir. A qazını təyin 

edin.  

Həlli. 

201022
2

 Hr DM  

A qazı hidrogen –flüoriddir:  Mr(HF) = 20 

Əgər şagird çalışmanın həllini bununla bitmiş hesab edirsə, bu reproduktiv 

həlldir. Molyar kütləsi 20 q/mol olan daha iki qaz var: Mr(CD4) = 20; Mr(ND3) = 

20. Çalışmanın həllinə bunlar əlavə edildikdə produktiv həll hesab edilir. 

Kimyanın tədrisində kimyəvi formullar, Avoqadro ədədi, Avoqadro qanunu, 

mol, molyar kütlə, kimyəvi tənliklərə görə hesablamalar, məhlulların qatılıqları və 

s.-nin tətbiqi ilə həll edilən çalışmalardan geniş istifadə edilir. Çalışmalar həllini 

məsələ həllinə hazırlıq yaxud onun birinci mərhələsi hesab etmək olar. Məsələ – 

şifahi, yazılı yaxud eksperimental olmasından asılı olmadan produktiv (məhsuldar 

zehni fəaliyyət) fəaliyyət nəticəsində yerinə yetirilən tapşırıqdır. 

Geniş mənada məsələ bir-birilə uzlaşmayan və ziddiyyət təşkil edən 

elementlər, şərtlər olan biliklər və informasiyalar sistemidir və onu həll edəndən 

həmin sistemi dəyişməklə uzlaşmayanları və ziddiyyətləri aradan qaldırmağı tələb 

edir. 

Uzun illərin iş təcrübəsinə və metodiki ədəbiyyatın təhlilinə əsasən demək 

olar ki, məsələ həlli bacarığı bütün şagirdlərdə eyni dərəcədə formalaşmır. Onları 

bu prosesə hazırlamadıqda maraq sönür və çox vaxt məsələ həllindən qorxurlar. 

Ona görə də yuxarıda qeyd etdiyimiz kimi çalışmalar həllindən geniş istifadə 

edilməli və tədricən asan məsələlərin həllindən başlamaq lazımdır. İlk vaxtlar 

məsələ həllində şagirdlər çətinlik çəkirlər və kömək olmadan onu həll edə 

bilmirlər. Burada müəllimin köməyi elə olmalıdır ki, o, hiss edilməsin və onu çox 

vaxt şagirdin özündən almaq lazımdır. 

Şagirddə məsələ həlli bacarığını formalaşdırmaq üçün həmin prosesi 

müəllim özü aydın dərk etməlidir. Başqa sözlə desək, şagirdə təqdim olunan 

məsələnin gedişini müəllim özü qabaqcadan görməlidir. Məsələ həlli prosesində 

şagirdlə bərabər müəllim də inkişaf edir. 

Məsələ necə həll edilir? Məsələnin həllinin zərurəti yarandıqda təsəvvür və 

anlayışlar arasında elementar əlaqələr yaranır. Başqa sözlə desək, assosiasiyalar 

yaranır. Məsələnin həlli üzərində fikirləşmə davam etdikcə bəzi assosiasiyalar 

doğru olmur. Yəni problemin həllinə aparmır, onların əvəzinə yeniləri yaranır və 

mühakimənin istiqaməti problemin həllinə doğru yönəlir. Artıq bu zaman 

məsələnin həlli nəzəri olaraq aydın olur. Sonra hesablamalar yaxud tənliklərlə 

müəyyən edilən alqoritmlər həyata keçirilir. Həllin düzgünlüyünə şübhə 

yarandıqda mühakimənin yeni istiqaməti başlayır. Bu zaman şagird prosesin 

özünə indiyə qədər məlum olan formalarını müəyyən edir. Onları özü üçün kəşf 

edir və bundan sonrakı oxşar problemlərin həllində istifadə edir. 

Məsələ həlli yaradıcı prosesdir. Onun hansı şagirddə necə baş verdiyini tam 

dəqiqliyi ilə müəyyən etmək olmaz. Onu yalnız özü həll edən deyə bilər. 

Məsələnin tipindən asılı olmayaraq bütün hallarda məntiqi mühakimələr üstünlük 

təşkil edir, səbəb və nəticə əlaqələri əsas götürülür. 

Faktlar arasında ümumiləşdirmələr aparılır, ümumi qayda yaxud qanun fakt 

və ya hadisəyə tətbiqi müəyyənləşdirilir. Bunların əsasında məsələ həll edilir, yeni 

bilik yaranır. Bu prosesdə yalnız məsələ həll edilmir, eyni zamanda fikirləşmənin 

elementləri formalaşır. Yaradıcı surətdə fikirləşmənin mənbəyi şagirddə olan 

biliklər və onların arasında yeni əlaqə formaları yaratmaqdan başlayır. 

Kimyaya aid olan dərsliklər və dərs vəsaitlərindəki məsələ və çalışmaların 

əksəriyyəti nəzəri və tətbiqi materialların yada salınması ilə həll edilir. Çox 

təəssüf ki, idrak fəaliyyətinin inklişafına xidmət edən qeyri-standart məsələlərə 

nadir hallarda rast gəlinir. 

Problemli-yaradıcı məsələlərin hər birinin nəticəsi əksər hallarda eyni olur. 

Lakin onları həlli yolu şagirdlərin hamısında eyni ola bilməz. Ona görə ki, onların 

fərdi düşünmə qabiliyyətləri və bilik ehtiyatları bir-birindən fərqlidir. Bundan 

əlavə fikirləşmənin tezliyi, məsələnin şərtində verilənlərin mahiyyətinin dərk 

edilməsi və onlardan “acar” kimi istifadə edilməsi heç vaxt bütün şagirdlərdə eyni 

olmur. Şagird onda olan biliklər əsasında məlum olmayanı, tələb olunanı tapmaq 

üçün bütün intellektual imkanlardan və özünəməxsus olan intuisiyadan istifadə 

edir. Bir çox hallarda orijinal həll üsulunu tapır və bu onu yeni axtarışlara sövq 

edir. Məsələlərin əksəriyyətində həll üsulu göstərilmir, onu şagird özü tapır. Bəzi 

çalışma və məsələlərin həllində şagirdlər öyrənilən nəzəri materialı çətinlik 

çəkmədən tətbiq edirlər. Bunun müsbət tərəfi nəzəri materialın 

möhkəmləndirilməsi və uzun müddət yadda qalmasıdır. Lakin şagird çətinlik 

qarşısında qalmır, zehni gərginlik yaranmır və onda hər şeyi bildiyinə aid səhv 

təsəvvür yaranır. Bunlar məsələ həllində, ümumiyyətlə müstəqil işlərin təşkilində 

nəzərə alınmalıdır. 

Məsələni tərtib etmək onu həll etməkdən dəfələrlə çətindir. Məsələ həllində 

şagirdlərin axtarıcılıq qabiliyyətlərinin etdirilməsi diqqət mərkəzində 

saxlanmalıdır. Bundan ötrü məsələnin tərtibində elmilik prinsipindən istifadə 

edilməli və mümkün olan hallarda müasir həyatla, sənaye, kənd təsərrüfatı, məişət 

və ətraf mühitin çirklənməkdən mühafizə edilməsi ilə əlaqədar olan 

problemlərdən istifadə edilməlidir. Alternativ həlli olan məsələlərdən istifadə 

edilməlidir. Bu tip məsələlər şagirdlərin maddələrin xassələrinə aid biliklərini 

genişləndirir. 

Müasir təlim texnologiyalarının səciyyəvi xüsusiyyəti şagirdlərin kiçik və 

böyük qruplarda müstəqil işlərinin yüksək metodiki səviyyədə təşkil edilməsidir. 

Sinifdə qrupu təşkil edərkən şagirdlərin yaradıcılıq imkanlarını nəzərə 

almaq lazımdır. Qrupda şagirdlərin rolları müxtəlif olsa da birlikdə problemi həll 

edən subyekt rolunda olurlar. Onlar əvvəlcə məsələni diqqətlə oxuyurlar, sonra 

diskusiya edirlər. Bu zaman “ideyanın generatoru” öndə gedir və  onun təklif 

etdiyi həll üsulu müzakirə edilir. 

“Tənqidçilər” həmin ideyanı təhlil edirlər. Diskusiyanın səmərəli olması 

üçün müəllim əvvəlcədən onları bu prosesə hazırlamalıdır. Onlara bildirilməlidir 

ki, davranmaq qarşı tərəfin fikrinə hörmətlə yanaşmaq və təmkinlilik davranmaq 

mədəniyyətinin ilkin şərtlərindəndir. İdeya qəbul edildikdən sonra onun planı 

dəqiqləşdirilir. Sonra qrupun üzvləri alqoritmləri yerinə yetirirlər. 

Dərketmə qabiliyyətləri bir-birinə yaxın olan şagirdlərdə belə problemin 

həllində hamının rolu eyni olmur. Burada zəif oxuyanlara belə iş tapılır. O, 

problemin həllini yoldaşının izahatından daha yaxşı başa düşür və onda 

kollektivdə işləmək bacarığı formalaşır. Ən başlıcası diqqəti problemə yönəlir, 

öyrənməyə tələbat yaranır və çalışır ki, kollektivin əməyində onun da töhvəsi 

olsun. 

Məsələ həllində aşağıdakılar şagirdlərə bir daha xatırladılır. 

1. Məsələni diqqətlə oxuyun. 

2. Məsələdəki şərtlər nəyi göstərdiyi üzərində fikirləşin. 

3. Məsələnin şərtlərini və suallarını bir neçə dəfə təkrar edin.  

4. Məsələnin qısa məktubunun sxemini tərtib edin. 

5. Nəyi bilmək və nəyə cavab vermək üzərində fikirləşin.  

6. Məsələnin şərtlərindən məlum olanları və nəyi tapmaq lazım olduğu 

üzərində fikirləşin. 

7. Məsələnin həllinin planını tərtib edin.  

8. Həmin plan əsasında məsələni həll edin. 

9. Məsələnin həllinin düzgünlüyünü yoxlayın. 

10.  Maddələrin xassələrinə və kimyəvi proseslərə aid olan məlumatların 

şərtlərlə əlaqəsinə diqqət yetirin. 

11.  Maddələrin xassələrinin tərkibindən və quruluşundan asılı olmasını və 

bunların qarşılıqlı əlaqəsini nəzərə alın.  

12.  Məsələnin həllinin digər variantları (alternativ həll üsulları) və bu zaman 

daha səmərəli həll üsulları üzərində fikirləşin. 

Bunlar şagirdə zehni fəaliyyəti necə istiqamətləndirməyə kömək edir, 

mənimsəmənin texnologiyasını formalaşdırır. Nəticədə öyrənilənlər yenidən yada 

salınır, onlardan istifadə etməklə problemin həlli üçün yeni ideya yaranır. Bundan 

ötrü analiz, müqayisə, ümumiləşdirmə, təsnifetmə, nəzəriyyənin  tətbiqi şərti və 

s.-dən istifadə edilıir. 

Məsələ həlli prosesində şagirdlərdə elmi biliklərin formalaşdırılmasının 

xüsusi əhəmiyyəti var. Onların idrak fəaliyyətləri inkişaf etdirilməkdən əlavə elmi 

həqiqət dərk edilir və bir çox hallarda onların müasir həyatda əhəmiyyəti 

göstərilir. 

Bunlar sonrakı məsələlərin həllində ümumiyyətlə fənnin öyrənilməsində 

baza rolunu oynayır. Məsələnin öyrədici funksiyası ön plana keçir. Bundan əlavə 

fənlərarası və fəndaxili əlaqədən istifadə edilir, maddi aləmin bütöv elmi 

mənzərəsi formalaşır. Eyni zamanda erkən peşə təmayülü və kimyəvi qabiliyyətin 

elementləri formalaşır. 

Aşağıdakı məsələlər bütövlükdə kimya məsələlərinin tərtibinə verilən 



Kimya məktəbdə 

 

9 

metodiki tələblərə cavab verir. onlardan müvafiq mövzuların tədrisi başa 

çatdıqdan sonra və sinifdənxaric məşğələlərdə kimya olimpiadalarına hazırlıq 

prosesində istifadə etmək olar. 

Məsələlərdən hansı siniflərdə istifadə edilməsini müəllimlər, şagirdlərin 

hazırlıq səviyyəsini nəzərə almaqla özləri müəyyən edirlər. 

Məsələ 1. Bəsit maddənin 0,05 molunu yandırdıqda 67,2 l (n.ş-də) qaz alınmışdır. 

Həmin qaz metandan 2,75 dəfə ağırdır. Yandırılan maddənin formulunu təyin 

edin.  

Həlli: 

Naməlum qazın molyar kütləsi M = 2,75∙16 = 44 q/mol. Bu karbon dioksiddir. 

Naməlum maddənin 1 molunu yandırdıqda alınan CO2-nin molyar sayı: 

     

Bəsit maddənin bir molunda karbon atomlarının sayı 60-a bərabərdir. Bu C60 

fullerenə uyğun gəlir. 

Məsələ 2. Dəmir filizində dəmir(II, III) oksidin kütlə payı 0,8-ə, silisium-

dioksidin kütlə payı 0,1-ə bərabərdir. Filizdə oksigenin kütlə payını hesablayın. 

Həlli: 

Filizin 100 kq-da 80 kq Fe3O4 və 10 kq SO2 var.  

M(Fe3O4) = 168+64 = 232 q/mol;  M(SiO2) = 28+32 = 60 q/mol 

Bunlarda oksigenin kütləsi 

      

Bunların cəmi 22+5,33 = 27,33 

Boş süxurda oksigen olmaması şərti ilə filizdə oksigenin kütlə payı 0,2733 yaxud 

27,33%-dir. 

Məsələ 3. 24,6% azotdan, 10,5% karbondan, 56,1% oksigendən və 88% naməlum 

elementdən ibarət olan duzun formulunu təyin edin. 

Həlli: 

Naməlum elementin nisbi atom kütləsini x-lə, element atomlarının sayını n-lə 

işarə edək: 

  

Buradan  

   alırıq. 

Göründüyü kimi karbonun miqdarı azotun və oksigenin miqdarından azdır. Ona 

görə də birləşmənin molekulunda karbon atomlarının sayını 1-ə bərabər hesab 

edək və digər elementlərin miqdarını karbonun miqdarına bölmək lazımdır: 

  



3(75)2021 

 

 10 

  

  

n4 = 10 olduqda x=1 olur. Nisbi atom kütləsi 1-ə bərabər olan element 

hidrogendir. Başqa variant real deyil. Birləşmənin formulu N2O4CH10-dur. Bu 

ammonium-karbonatın hidratına (NH4)2CO3∙H2O uyğun gəlir. 

Məsələ 4. Duz tərkibcə 38,7% metaldan, 20% fosfordan  və 41,3% oksigendən 

ibarətdir. Duzun formulunu təyin edin. 

Həlli: 
Naməlum metalın nisbi atom kütləsini x-lə, elementlərin atomlarının sayını n-lə 

işarə edək:  

 
Buradan   alırıq. Fosforun miqdarı ən azdır və onun atomlarının 

sayını şərti olaraq 1-ə bərabər hesab edək (n1=1) və digər elementlərin miqdarını 

fosforun miqdarına bölək: 

=  

    n3=1 olduqda x=60 olur; n3=2 olduqda x=30 olur; 

n3=3 olduqda x=20 olur. Bunlar real deyil. Yəni nisbi atom kütləsi 60 və 30 olan 

element yoxdur. Neonun nisbi atom kütləsi 20-yə bərabər olsa da Ne3PO4 

alınmamışdır. Ona görə də alınan nəticələri iki dəfə artırdıqda (PO4)2 və xn3=120 

alırıq. n3=3 olduqda x=40(Ca) olur. Duzun formulu Ca3(PO4)2 uyğun gəlir. 

Məsələ 5. Birləşmədə 28% metal, 24% kükürd və 48% oksigen var. Birləşmənin 

formulunu təyin edin. 

Həlli: 

Naməlum metalın nisbi atom kütləsini x-lə, kükürdün, oksigenin və metalın 

atomlarının sayını uyğun olaraq n1, n2 və n3-lə işarə edək: 

   və    

 Bunlardan kükürdün miqdarı ən az olduğuna görə, onu 1-ə bərabər hesab edək və 

oksigenlə naməlum metalın atomlarının sayını təyin edək: 

  Duzun anionu (SO4) qrupundan ibarətdir. 

Burada n3-ün 1, 2 və 3 qiymətlərində x üçün real nəticələr alınmır. Ona görə də 

metalı üçvalentli hesab edərək SO4 qrupunu və xn3=37,33 qiymətini üç dəfə 

artırırıq: 

xn3 = 3∙37,33 = 111,99 və Me(SO4)3 formuluna əsasən   

alırıq. Duzun formulu Fe2(SO4)3. 

Metalı Me(SO4)n/2 formuluna əsasən də təyin etmək olar: 

 –––––––– Me var 

100  –––––––– 28  

Buradan Me = 18,66n alınır. n=3 olduqda Me = 56(Fe) alırıq Fe2(SO4)3 

Məsələ 6. Albit mineralı 32% silisiumdan, 48,855% oksigenden, 19,1% natrium 

və alüminiumdan ibarətdir. Həmin mineralın formulunu təyin edin. 

Həlli: 

Albitdə natriumun faizlə miqdarını x-lə təyin edək. Onda alüminiumun miqdarı 

(19,1-x) olar. Mineralda elementlərin oksidləşmə dərəcəsi 
2431 

ecba OSiAlNa kimidir. Formulu tapmaq üçün elementlərin faizlə miqdarını 

nisbi atom kütləsinə bölmək lazımdır: Ar(Na)=23; Ar(Al)=27; Ar(Si)=28; 

Ar(O)=16. 

  

Birləşmədə element atomlarının sayının oksidləşmə dərəcəsinə olan hasilinin 

cəbri cəmi sıfra bərabərdir: 

  

 buradan x = 8,7% Na alırıq. Onda 19,1-8,7(Na) = 

10,4% Al 

Bunlara əsasən albit mineralının formulunu təyin edək: 

  

Buradan NaAlSi3O8 alınır. Bunu oksidlər şəklində yazsaq iki dəfə artırmalıyıq. 

Na2Al2Si6O16 və ya Na2O∙Al2O3∙6SiO2. Əslində həmin mineral oksidlərin qarışığı 

deyil, tərkibində natrium olan alümosilikatdır. 

Məsələ7. Bir molunu a) cibdə; b) portfeldə; c) dəmir yolu vaqonunda aparmaq 

mümkün olan maddələrə misallar göstərin. 

Həlli: 

a) Bir molu cibdə yerləşdirilməsi mümkün olan maddələrə çoxlu sayda misallar 

göstərmək olar. Məsələn, 1 mol dəmir (M=56 q/mol), bir mol titan (M=48 q/mol) 

yaxud bir mol maqnezium (M=24 q/mol) edir. 

b) bir mol şəkəri C12H22O11 cibdə yerləşdirmək çətindir (M=342 q/mol) yaxud 

doymuş karbohidrogen olan heptakontanı C70H142 (M=982 q/mol) yerləşdirmək 

üçün cib əvəzinə portfel lazımdır. 

c) Kaşalotun mioqlabinin bir molunu bir portfeldə yerləşdirmək olmaz. Onun bir 

molu M=176 q/mol-a bərabərdir. 

İlbizin hemosianın bir molu 6660 kq-a bərabərdir (M=6660000 q/mol). Bundan da 

böyük zülallar var. İpək qurdu sarılığı virusunun zülalının bir molu 916 tondur 

(M=916000000 q/mol). Bu qədər yükü daşımaq üçün dəmir yol vaqonları lazım 

gəlir. Məsələ bir mol anlayışını genişləndirmək və zülalların bəzilərinin 

molekulları çox böyük olmaları haqqında məlumat vermək üçün tərtib edilmişdir 

(Химия и жизнь, 1990, №7). 

Məsələ 8. Həkim xəstəyə gündəlik 1 damla yodun spirtdə 5%-li məhlulunu yazdı. 

Dərmanı qəbul etdikdən sonra xəstənin qanının 1 damlasında neçə molekul yod 

olduğunu hesablayın. Yod məhlulunun sıxlığı 0,8 q/sm
3
, bir damlanın həcmi 0,03 

sm
3
-dir. İnsan orqanizmində 5l qan var. 

Həlli:  

Bir damlanın kütləsi 0,03 sm
3
∙0,8q/sm

3
=0,024q 

Onda  yod var. 

Yodun molyar kütləsi M(J2) = 2∙127 = 254 q/mol. Orqanizmə daxil olan yod 

molekullarının sayı 

 molekul 

5 litr qan  damla edir. 

Bir damla qana düşən J2 molekullarının sayı  molekulu. 

Məsələ 9. Kalium-karbonatın kristalhidratının və 10 molekul kristallaşma suyu 

olan natrium-karbonat qarışığının 12,33 qramını közərtdikdə 7,648 q susuz 

duzların qarışığı alınmışdır. İlkin qarışığa artıqlaması ilə götürülən xlorid turşusu 

ilə təsir etdikdə 1,344 l karbon qazı ayrılmışdır. Kalium-karbonatın 

kristalhidratının formulunu təyin edin. 

Həlli: 

1 mol Na2CO3-ə 1 mol CO2 uyğun gəlir. 

106 q Na2CO3 ––––– 22,4 l CO2 alınır 

    x q Na2CO3 –––––– a l CO2 

  

1 mol K2CO3-ə 1 mol CO2 uyğun gəlir. 

138 q K2CO3 ––––– 22,4 l CO2 alınır 

    y q K2CO3 ––––– b l CO2 

  

Məsələnin şərtinə əsasən sistem tənlik alınır: 

Buradan x=2,093q Na2CO3; y=5,555q K2CO3. Qarışığın tərkibinə 7,648 q susuz 

duzlar daxildir. 12,33-7,648 = 4,682 q su. 

106 q Na2CO3 180 H2O birləşdirir. 

2,093 q Na2CO3 ––– m1 H2O birləşdirir. 

m1 = 3,554q H2O 

5,555q K2CO3-ə 4,682 – 3,554 = 1,128 q H2O düşür. 

138 q K2CO3 ––– m2 q H2O düşür. 

m2 = 28 q H2O 

28 q H2O (28:18 = 1,5) 1,5 mol edir. 

Kristal-hidratın formulu K2CO3∙1,5 H2O yaxud 2 K2CO3∙3H2O 

Məsələ 10. Naməlum metaldan hazırlanan lövhələrdən biri gümüş-nitrat 

məhluluna, digəri mis-sulfat məhluluna salınmışdır. 

Hər iki lövhənin səthində metal toplanmışdır. Hər iki məhlulda eyni mol miqdarda 

metal reaksiyaya daxil olmuşdur. Birinci məhlulun kütləsi 1,915 q azalmışdır, 

ikincinin kütləsi 0,392 q azalmışdır. 

Naməlum metalın hidroksidi suda çətin həll olur, qələvi məhlulunda həll olmur, 

ammonium-xlorid məhlulunda həll olur. Naməlum metalı təyin edin, reaksiya 

tənliklərini yazın. 

Həlli: 
Naməlum metal misdən və gümüşdən fəaldır: 

  

  

Hər iki halda eyni ekvivalent miqdarda metal reaksiyaya daxil olub və ekvivalent 

miqdarda gümüş (ε1=107,9) və mis (ε2=31,77) alınmışdır. Gümüş-nitratla 

reaksiyada m qram metal (m=nεx) reaksiyaya daxil olur və məhluldan n∙ε1=107,9 

nq gümüş ionları ayrılır. Məhlulda nεx qram metal M keçir. 

∆m1=107,9n - nεx = 1,915 (1) 

Anoloji olaraq ikinci məhlulda m qram metal (m=nεx) reaksiyaya daxil olur. 

Məhluldan nε2=31,77n q mis ionları ayrılır və məhlulu nεx q metal M keçir. 
∆m2=31,77n - nεx = 0,392 (2) 

(1) və (2)-dən sistem alınır: 

 

Buradan  

1  

  



3(75)2021 

 

 14 

  

  

A=ε∙v düsturuna əsasən metalı təyin edək: 

A=1∙12,17=12,17 belə metal yoxdur 

A=2∙12,17=24,34 maqneziuma uyğun gəlir 

A=3∙12,17=36,51 belə metal yoxdur. 

A=4∙12,17=46,68 titana yaxındır. 

Qeyd etmək lazımdır ki, duzların suda məhlulu ilə reaksiyada metallar +4 -dən 

yüksək oksidləşmə dərəcəsi göstərmirlər. 

Məsələnin şərtinə maqnezium uyğun gəlir. Ona görə ki, titan metalı duzların suda 

məhlulu ilə reaksiyaya daxil olmur. Onun hidroksidi qələvilərdə həll olur. 

Maqnezium-hidroksid ammonium duzlarının məhlulunda həll olur: 

Mg(OH)2 + 2NH4Cl = MgCl2 + 2NH3 + 2H2O 

Məsələ 11. Natrium-hidroksid məhlulu (130 q) tədricən sulfat turşusu məhlulu 

(100 q) ilə neytralladırılmışdır. 

Alınan məhlulu 32
0
C-dən aşağı temperaturda soyutduqda bütün məhlul 

kristallaşdı. Kristal maddənin 1,61 qramını közərtdikdə 0,71 qram bərk qalıq 

alınmışdır. İlkin məhlulların qatılığını təyin edin. 

Həlli: 

Qələvi məhlulu sulfat turşusu məhlulu ilə neytrallaşdırılıb. Reaksiya məhsulu 

normal duz və sudur. Soyutduqda məhluldakı suyun hamısı kristalhidratın 

tərkibinə keçir. Kristalhidratın kütləsi 130+100=230 qramdır. Közərtdikdə 

kristallaşma suyu ayrılır. Bərk qalıq natrium-sulfatdır. Onun molları sayı 1,61 

qram kristalhidratdan 0,71 qram Na2SO4 alınıb. 

  

  

Reaksiya tənliyinə əsasən reaksiyaya daxil olan maddələrin molları sayı 

H2SO4 + 2NaOH = Na2SO4 + 2H2O 

İlkin məhlulda 0,7143∙98=70 q H2SO4 var; 

1,43∙40 = 57,2 q NaOH var. Onların faizlə qatılığı  

  

Məsələ 12. Ekvimolyar miqdarda alüminium və dəmir yanığı (Fe3O4) tozları 

qarışığından (termitdən) relsləri və polad boruları qaynaq etmək üçün istifadə 

edilir. Həmin qarışığın reaksiyasından 3500
0
C-yə yaxın istilik ayrılır. 1 atm. 

təzyiqdə 1107 kC istilik almaq üçün neçə qram termit qarışığı lazımdır? Fe3O4 və 

Al2O3-un əmələ gəlmə istilikləri müvafiq surətdə 1117 və 1668 kC/mol-dur. 

Həlli: 
Reaksiyanın istilik effekti  

3Fe3O4 + 8Al = 4Al2O3 + 9Fe + Q1 

          Q2                                                Q3 

 

Q1= 4Q3 -3Q2 = 4∙1668 - 3∙1117 = 6672 – 3351 = 3321 kC 

M(Fe3O4) = 232 q/mol;  M(Al) = 27 q/mol 

3321 kC istilik alınması üçün (2∙232 + 8∙27) = 912 termit sərf edilir. 

(232q Fe3O4 və 72q Al) 

Məsələ 13. Pəncərə şüşəsini dimetildixlorsilanın buxarında 250
0
C-də qızdırdıqda 

səthində hidrofob xassəli möhkəm örtük əmələ gəlir. Reaksiya tənliyini yazın, 

prosesin mahiyyətini izah edin. 

Həlli: 

Şüşədə səthdəki silisium atomları oksigen atomları vasitəsilə, 

dimetildixlorsilandakı silisium atomları ilə birləşir. Metil qrupları şüşənin 

səthində hidrofob xassə yaranmasına səbəb olur: 

 
Şüşə                                                           şüşənin səthindəki örtük 

Məsələ 14. A birləşməsi ən ağır kosmik molekullardan biridir. Onda kütlə ilə 

0,813% hidrogen, 87,8% karbon və 11,4% azot var. Həmin birləşmənin 

formulunu təyin edin və adlandırın. 

Həlli: 

 HC9N 

Bu sianooktatetrainə uyğun gəlir: 

H – C  ≡ C – C ≡ C – C ≡ C – C ≡ C – C ≡ N 

Məsələ 15. Kalium-yodid məhluluna tədricən xlorlu su əlavə etdikdə əvvəlcə 

qonur rəng alınır. Sonra yenidən rəngsizləşir. Bunların səbəbini izah edin, 

reaksiya tənliklərini yazın. 

Həlli: 
Əvvəlcə sərbəst yod ayrılır. Ona görə də məhlul qonur rəng alır: 

HClO + KJ = KOH + J2 + KCl 

Sonra sərbəst yod kalium-hidroksidlə qarşılıqlı təsirdə olur, məhlul yenidən 

rəngsizləşir: 

2KOH + J2 = KJ + KOJ + H2O 

Məsələ16. İnsan qanında az miqdarda NaHCO3 və Na2HPO4 duzları var. Qanda 

həmin duzların rolu nədən ibarətdir? 

Həlli: 

Həmin duzlar qanda hidrogen ionların qatılığını sabit saxlayır. Bu proses 

aşağıdakı sxemlər əsasında həyata keçirilir: 

OHHCO 23 
 ⇆ OHCOH 32  

OHHPO 2

2

4  ⇆  OHPOH 42  

Əgər qanda H
+
 ionları artarsa hidroksid ionları ilə birləşir, tarazlıqlar sağa doğru 

yönəlir, OH
-
 ionları artıq olduqda sola yönəlir. 

Nəticədə qanda pH sabit qalır, onun qiyməti orta hesabla 7,35-ə bərabərdir. pH-ın 

qiyməti 7,35-dən  ±0,4 kənara çıxdıqda ölüm baş verir. 

Məsələ17. Kalsium və maqnezium karbonatlarını hansı mol nisbətində 

qarışdırmaq lazımdır ki, qarışığı 1000
0
C-dən yüksək temperaturda qızdırdıqda 

kütləsinin yarısı azalsın? 

Həlli:  
Fərz edək ki, x mol CaCO3 y mol MgCO3 götürülüb. 

CaCO3 = CaO + CO2 → 56 x CaO alınır. 

MgCO3 = MgO + CO2 → 40 y MgO alınır. 

Məsələnin şərtinə əsasən 

100x + 84y = 2(56x +40y) 

100x + 84y = 112x + 80y 

12x = 4y ⇒ x = 1; y = 3 olduqda bərabərlik doğru olur. 

1 mol CaCO3 = 100q; 3 mol MgCO3 = 252q edir. 

Alınan oksidlərin kütlələrinin cəmi 

56(CaO) + 3∙40 (MgO) = 176 

İlkin qarışığın kütləsi 352q edir  Deməli, alınan qarışığın kütləsi ilkin 

qarışığın kütləsinin yarısına bərabərdir. 

Məsələ 18. Natrium-karbonat məhlulu olan kimya stəkanına ekvivalent miqdarda 

təzə hazırlanmış dəmir 2-xlorid məhlulu əlavə edilib və tərəzinin bir gözünə 

qoyulmuşdur. Digər gözü çəki daşları ilə tarazlaşdırılıb. Sonrakı gün tərəzinin 

gözlərinin vəziyyəti necə olmuşdur. Suyun buxarlanmasını nəzərə almamaq olar. 

Həlli: 

Reaksiya tənliyi 

FeCl2 + Na2CO3 = FeCO3↓ + 2NaCl 

Alınan FeCO3 oksidləşir və hidrolizə uğrayır. Havadan udulan oksigenin miqdarı 

(32q) ayrılan karbon qazının miqdarından (4∙44 = 176 q) azdır. 

4FeCO3 + 6H2O + O2 = 4Fe(OH)3 + 4CO2↑ 

Ona görə də tərəzinin məhlul olan gözü yuxarı qalxır. 

Məsələ 19. Oksigen və helium qarışığında kütlə ilə 91,5% oksigen var. Qarışığa 

hansı qazı əlavə etdikdə sıxlığı dəyişmir? 

Həlli: 

Bir mol götürdükdə qarışıqda oksigenin maddə miqdarını x mol hesab edək və 

qarışığın orta molyar kütləsini hesablayaq. 

Morta(qarışıq) = 32x + 4(1-x) = 28x + 4 q/mol 

Qarışıqda oksigenin kütlə payı 

(28x + 4) –də ––––– 32x oksigen var 

               100 ––––– 91,5 

91,5 (28x +4) = 100∙32x 

2562x + 366 = 3200x 

638x = 366 

X = 0, 574 

Qarışığın molyar kütləsi Morta(qarışıq) = 28∙0,574 +4 = 20 q/mol 

Qarışığa molyar kütləsi 20q/mol olan digər qaz əlavə etdikdə sıxlığı dəyişmir. 

Bunlar neon (Ne) yaxud hidrogen-flüorid (HF) ola bilər. 

II üsul: 

Qaz qarışığında heliumun kütləsi: 

100 – 91,5(O2) = 8,5q (He) 

Qaz qarışığının 100 qramının normal şəraitdə həcmi: 

32 q/mol (O2) –––––– 22,4 l/mol 

   91,5q –––––– x 

X =  

4q/mol (He)–––––––22,4 l/mol 

8,5q ––––––––x 

X =  

(64,05 + 47,6)litr –––––100q edir 

 22,4l/mol –––––– x 

X =  

 

Məsələ 20. Dəmir-oksidin (II, III), karbon və mis 1 oksid qarışığının mol nisbəti 

1:2:1 kimidir. Qarışığın 4q həll etmək üçün neçə qram 82%-li sulfat turşusu sərf 

edildiyini hesablayın. 

Həlli: 

Məsələnin şərtinə əsasən qarışıq x mol Fe3O4, 2x mol karbon və x Cu2O-dan 

ibarətdir. Qarışığın kütləsi 232x + 12·2x + 144x = 4,0 q-dır. 

Buradan 400x = 4 

     x = 0,01 mol 

Deməli, qarışıq 0,01 mol Fe3O4 (FeO·Fe2O3), 0,02 mol C və 0,01 mol Cu2O-dan 

ibarətdir. 

Qatı sulfat turşusu ilə reaksiya tənlikləri 

2FeO · Fe2O3 + 10H2SO4 = 3Fe2(SO4)3 + SO2↑+ 10H2O 

C + 2H2SO4 → CO2↑ + 2SO2↑ + 2H2O 

Cu2O + 3H2SO4 → 2CuSO4 + SO2↑ + 3H2O 

İlkin qarışığı həll etmək üçün  

υ(H2SO4) = 0,05 + 0,04 + 0,03 = 0,12 mol  H2SO4 sərf olunur. 

m (H2SO4) = υ·M = 0,12 mol·98 q/mol = 11,76 q 

82q H2SO4 100 q məhluldadır. 

11,76q –––––x 

  

Məsələ 21. Normal atmosfer təzyiqdə, 75
0
C-də halogenlə arqon qarışığının sıxlığı 

1,37 q/l-dir. Halogeni təyin edin. 

Həlli: 

Mendeleyev-Klapeyron tənliyindən istifadə edərək qaz qarışığının molyar 

kütləsini təyin edək: 

 

 
M(Ar) = 40 q/mol; olduğundan halogenin molyar kütləsi 40 q/mol-dan az 

olmalıdır. Bu flüora uyğun gəlir M(F2) = 38 q/mol. 

Məsələ 22. Metalın nitratını parçaladıqda (oksidləşmə dərəcəsi +1-dir) bərk 

qalığın kütləsi ilkin nitratın kütləsinin 63,5%-ni təşkil etmişdir. Nitratın 

formulunu təyin edin, reaksiya tənliyini yazın.  

Həlli: 

Fərz edək ki, nitratı közərtdikdə sərbəst metal alınıb: 

MeNO3  2 Me + 2 NO2 + O2 

Məsələnin şərtinə əsasən 

m(Me) / m(MeNO3) = 0,635 yaxud 

M(Me) / M(Me(NO3)) = 0,635 

  

0,635 Me + 39,37 = Me 

0,365 Me = 39,37 

Me = 107,9 (Ag) 

Reaksiya tənliyi 

2 AgNO3  2Ag + 2 NO2 + O2 

Məsələ 23. Gümüş-nitrat və natrium-xlorid qarışığı suda həll edildikdə alınan 

çöküntünün kütləsi məhluldakı duzların kütləsindən iki dəfə az olmuşdur. İlkin 

qarışıqdakı duzların kütlə payını təyin edin. 

Həlli: 
AgNO3 + NaCl → NaNO3 + AgCl↓ 

Fərz edək ki, ilkin qarışıq x mol AgNO3 və y mol NaCl-dən ibarətdir. Alınan 

məhlulda (y-x) mol AgNO3 və y mol NaNO3 var. y mol AgCl çöküntü halında 

əmələ gəlir. 

Duzların molyar kütləsi M(AgNO3) = 170 q/mol 

M(NaCl) = 58,5 q/mol; M(NaNO3) = 85 q/mol; M(AgCl) = 143,5 q/mol 

Məsələnin şərtinə əsasən  

 

 
Buradan 287y = 170x – 170y + 85y 

      372y = 170x 

   y = 0,46x 

m(qarışıq) = x·M(AgNO3) + y·M(NaCl) = 170x +0,46x·58,5 = 196,9x 

İlkin qarışıqda duzların kütlə payı 

М.М.Аббасов 

Внедрение развивающего обучения в процессе решения задач по химии 

 

РЕЗЮМЕ 

 

Продуктивность познавательной деятельности имеет особое значение в 

педагогическом процессе. Основная задача современной азербайджанской школы - 

развивать творческие способности учащихся, прививать им потребность в 

независимости и повышать их знания. Основы творческой деятельности 

закладываются в учебном процессе и затем самостоятельно развиваются учеником. 

 

Ключевые слова: решение задач, упражнение, восприятие, мышление, 

познавательная деятельность, продуктивная деятельность, 

творческое мышление. 

 

 

 

M.M.Abbasov 

Implementation of developmental education in the process of solving problems in 

chemistry 

 

SUMMARY 

 

The productivity of cognitive activity is of particular importance in the pedagogical 

process. The main task of the modern Azerbaijani school is to develop the creative 

abilities of students, instill in them the need for independence and increase their 

knowledge. The foundations of creative activity are laid in the educational process and 

then independently developed by the student. 

 

Key words: problem solving, exercise, perception, thinking, cognitive activity, 

productive activity, creative thinking. 

 


